МИНИСТЕРСTВО  ЗА  ЕКОНОМИЈА

         Предлог  на Закон за измени и дополнување на   Законот за стечај
        Скопје, јануари  2014 година
ВОВЕД:

ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во постоечките одредби на Законот за присилно порамнување стечај и ликвидација како и во Законот за стечај не беше можно утврдување на правен статус на бесправните објекти кои преставуваа имот на стечајниот должник. Овие состојби се надминати со донесување на Законот за заклучување на стечајните постапки отворени согласно Законот за присилно порамнување стечај и ликвидација и Законот за стечај со цел за нивно што побрзо заклучување.
Но одредбите на овоз закон не се однесуваат на постапките кои се отворени по влегување во сила на Законот за измени и дополнување на Законот за стечај кои се отворени по 08.јуни 2013 година. Со оглед дека согласно одредбите од Законот за трговски друштва за бришење на неактивните субјекти предстои бришење на поголем број на субјекти за кои не е водена стѕечајна постапка а кои биле инвеститори на објекти или имјаат објекти со неутврден статус, со овој закон се овозможува постапка за легализација на таквиот имот и продажба на правото на градба како дел од стечајната маса.
II. ЦЕЛИ, НАЧЕЛА И ОСНОВНИ РЕШЕНИЈА
Предлог законот се темели на истите цели, начела и решенија како и Законот за стечај. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на предложениот закон не се потребни финансиски средства од  Буџетот на Република Македонија. 
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на  Законот за измени и дополнувања на Законот  за стечај не е потребно обезбедување на финансиски средства .

1.Осврт по материјалот: Законот за измени и дополнување на   Законот за стечај  е поради реализација на заклучокот од  177-та седница на Владата на Република Македонија одржана на 24.12.2013 година по “точка 59“- предлози и прашања  на која со заклучок Владата Министерството за економија е задолжено за третата наредна седница да достави Предлог закон за изменување на законот за стечај, во насока на тоа доверителите  и правото на откуп и вправото на градење да може да се продава во рамките на стечајната маса во однос на стечајните постапки коиу што се покренати по Законот за стечај.
2. Разгледани можни решенија (за-против аргументи): Како единствено решение кое произлегува е донесување на Предлог закон за измена и дополнување на Законот за стечај. 
3. Резултати од извршените консултации со ресорните министерства, другите органи на државната управа и организации: 

4. Дали материјалот содржи елементи на државна помош : НЕ

Дали е донесена одлука на Комисијата за заштита на конкуренцијата за компатибилноста на државната помош:  НЕ

5. Изјава за усогласеност на прописот  со законодавството на Европската Унија 

6. Усогласеност со преземените обврски од ратификуваните меѓународни договори:
7. Решение кое се препорачува (со образложение): Да се усвои Предлогот на Закон за изменување и дополнување на  Законот за стечај. 
8. Фискални импликации на материјалите што се предлагаат:    НЕ

9. Очекувани влијанија: 

Брза продажба на имотот на стечајниот должник, зголемување на процентот на намирување на доверителите, решавање на правниот статус на бесправни објекти и довршување на објекти кои поради стечај на инвеститорот  се недоградени и се наоѓаат во разни фази на градба
 10.Оценка на Секретаријатот за законодавство по материјалот:   

 НЕ              

11. Клучни елементи за информирање на јавноста: 
Зголемен процент на намирување на доверителите од стечајната маса, решавање на правен статус на бесправни објекти, довршување на започнати но недовршени објекти, можност за инвеститори да инвестираат во објекти кои ќе добијат правен статус на легален објект 
Предлог  Закон за  измени и дополнување на Законот за стечај
Член 1

Во  Законот за стечај ( „Службен весник на Република Македонија” бр. 34/2006, 126/2006, 84/2007, 47/2011 и 79/2013), во членот 82 по ставот (5) се додава  нов став (6) кој гласи:
(6)„Доколку стечајниот должник е носител на право на градба врз основа на договор за соинвеститорство или заедничка градба склучен пред отворањето на стечајната постапка, а објектот не е изграден, стечајниот управник е должен истиот да го евидентира како имот кој влегува во стечајната маса.“
Член 2
При спроведување на постапката за утврдување на правен статус на имотот на стечајниот должник за кој не е утврден правен статус пред отворање на стечајната постапка и  негов упис во соодветните јавни книги во Агенцијата за катастар на недвижности, како и при продажба на правото на градба на неизграден објект кој влегува во стечајната маса соодветно се применуваат одредбите од Законот за заклучување на стечајните постапки отворени согласно Законот за присилно порамнување стечај и ликвидација и Законот за стечај.
Преодни и завршни одредби

Член 3 

Одредбите од членот 2 од овој закон,  се применуваат на стечајните постапки отворени по влегување во сила на Законот за измени и дополнување на Законот за стечај („Службен весник на Република Македонија“ број 79/2013). 




             Член  4
Овој закон влегува во сила осмиот ден од денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СТЕЧАЈ

Предлог Законот за изменување и дополнување на Законот за стечај ќе ги опфати стечајните постапки  поведени  по Законот за изменување и дополнување на Законот за стечај од јуни 2013 година, во однос на регулирање на сопственоста на објектите во стечајните постапки кои се бесправно изградени и утврдување на нивниот правен статуси продажбата на правото на градба.
I.СОДРЖИНА НА ОДРЕДБИТЕ НА ПРЕДЛОГ ЗАКОНОТ

Предлог Законот за изменување и дополнување на Законот за стечај содржи решенија за утврдување на правнен статус на бесправен објект, поведување постапка за утврдување на правен статус на имотот на должникот во стечајната постапка, и продажба на правото на градба во стечајна постапка за објекти изградени пред отворање на стечајната постапка и преодни и завршни одредби и одредба за влегување во сила на законот.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со одредбите од Предлог законот се определува постапка и начин на утврдување на правен статус на имот на стечајниот должник и продажба на правото на градба на овјект кој не е завршен поради стечај над инвеситорот.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Ќе се зголеми процентот на намирување на доверителите со оглед дека во моментов објектите со неутврден статус се продаваат како градежен материјал што е неповолно за сите доверители особено за државните органи и институции. Со продажба на правото на градба ќе се завршат објекти кои се во разни фази на градба но не се изградени поради стечај на инвеститорот и со тоа ќе се овозможи инвестирање во градежни објекти и зголемување на бројот на изградени станови во стечајните постапки отворени по 8 јуни 2013 година.
